
  
  

सिएरा लियोन में तख्तापलट का प्रयास

स्रोत: द हिंदू
सिएरा लियोन में तख्तापलट का असफल प्रयास किया गया जिससे पश्चिम अफ्रीकी राष्ट्र में राजनीतिक उथल-पुथल तथा आर्थिक संकट की स्थिति
उत्पन्न हो गई है।

सिएरा लियोन, पश्चिम अफ्रीकी राज्यों के आर्थिक समुदाय (ECOWAS) का एक सदस्य देश है तथा इसलिये यदि भविष्य में कोई सुरक्षा
चिंता उत्पन्न होती है तो ECOWAS एवं सदस्य देशों द्वारा सांविधानिक  व्यवस्था बनाए रखने के लिये कदम उठाए जाएँगे।

सिएरा लियोन की शांति को प्रभावित करने वाले कारक कौन से हैं?
राजनीतिक अस्थिरता: जून 2023 में राष्ट्रपति के पुनः चुनाव से राजनीतिक अशांति की स्थिति उत्पन्न हुई। विरोधी दल ने छलसाधन/हेरफेर का
आरोप लगाते हुए नतीजों पर आपत्ति जताई। विपक्ष के विरोध के कारण अक्टूबर 2023 तक संसदीय बहिष्कार हुआ।
आर्थिक अस्थिरता: जीवन निर्वाह की उच्च लागत तथा अत्यधिक निर्धनता इस संकट को बढ़ाने में योगदान देती है।

राष्ट्रपति की आर्थिक नीतियों ने स्थिति को और भी खराब कर दिया, जिसके कारण विरोध प्रदर्शन हुए और राष्ट्रपति के इस्तीफे की मांग
की गई।

पुलिस आक्रामकता: विरोध प्रदर्शनों और जेल दंगों से निपटने के लिये सरकार द्वारा गोला-बारूद सहित बल के प्रयोग ने आक्रोश को
बढ़ावा दिया है।

सिएरा लियोन से संबंधित मुख्य तथ्य क्या हैं?
सिएरा लियोन लाइबेरिया और गिनी के बीच उत्तरी अटलांटिक महासागर की सीमा पर स्थित है। यह देशपश्चिमी अफ्रीका के दक्षिण-पश्चिमी
तट पर स्थित है।
राजधानी: फ्रीटाउन
भाषाएँ: अंग्रेज़ी, क्रियो।
माउंट बिंटुमनी (जिसे लोमा मनसा के नाम से भी जाना जाता है) सिएरा लियोन की सबसे ऊँची चोटी है।
सिएरा लियोन मे ंउष्णकटिबंधीय जलवाय ुपाई जाती है।
सिएरा लियोन के इलाके की विशेषता पूर्वी क्षेत्र में पहाड़, एक ऊँचा पठार, एक जंगली पहाड़ी देश और मैंग्रोव दलदलों का एक तटीय क्षेत्र है।
सिएरा लियोन अंतर्राष्ट्रीय सौर गठबंधन के सदस्यों में से एक है।
भारत 4,000 मज़बूत भारतीय सैन्य दल की तैनाती के साथ सिएरा लियोन में संयुक्त राष्ट्र मिशन (UNAMSIL) में योगदान देने वाले पहले देशों में
से एक था।

अफ्रीका में अन्य हालिया उथल-पुथल:

नाइज़र में तख्तापलट (2023)।
सूडान में संकट (2023 और 2021)।
बुर्किना फासो तख्तापलट (2022)।
माली में सैन्य तख्तापलट (2021, 2020)।

पश्चिम अफ्रीकी राज्यों का आर्थिक समुदाय (ECOWAS) क्या है?
वर्ष 1975 में लागोस संधि के माध्यम से स्थापित ECOWAS (फ्रेंच में CEDEAO) पश्चिम अफ्रीकी देशों के बीच आर्थिक एकीकरण और
सहयोग को बढ़ावा देने वाला एक क्षेत्रीय अंतरसरकारी संगठन है।

मुख्यालय: अबुजा, नाइजीरिया।
ECOWAS में 15 सदस्य देश शामिल हैं: बेनिन, बुर्किना फासो, केप वर्डे, कोटे डी आइवर, गाम्बिया, घाना, गिनी, गिनी बिसाऊ, लाइबेरिया, माली,
नाइज़र, नाइजीरिया, सिएरा लियोन, सेनेगल और टोगो।
इसका उद्देश्य आर्थिक एकीकरण, लोगों और वस्तुओं की मुक्त आवाजाही तथा सभी क्षेत्रों में क्षेत्रीय सहयोग हासिल करना है। इसके
अतिरिक्त, इसका उद्देश्य लोकतांत्रिक सिद्धांतों द्वारा शासित एक सीमा रहित क्षेत्र स्थापित करना और सहयोगात्मक संघर्ष समाधान के माध्यम
से सुरक्षा चुनौतियों का समाधान  करना है।

  UPSC सिविल सेवा परीक्षा, विगत वर्ष के प्रश्न 
प्रश्न1. हाल के वर्षों में चाड, गिनी, माली और सूडान ने निम्नलिखित में से किस कारण से अंतर्राष्ट्रीय ध्यान आकर्षित किया, जो इन सभी देशों
से संबंधित है? (2023)

(A) दुर्लभ मृदा तत्त्वों से समृद्ध निक्षेपों की खोज
(B) चीनी सैन्य बेस का स्थापित होना 
(C) सहारा मरुस्थल का दक्षिणाभिमुखी प्रसार 
(D) सफल तख्ता-पलट

उत्तर: D

